
Varðar: Frumvarp til laga um úrvinnslugjald, 337. mál.

Með bréfi dags. 18. nóvember s.l. óskar Umhverfisnefnd Alþingis eftir umsögn 
Spilliefnanefndar um ofangreint frumvarp. Nefiidin hefur fylgst með undirbúningi 
frumvarpsins og álítur að með hliðsjón af fenginni reynslu af spilliefnagjaldi sé um 
framfaraspor að ræða.

Spilliefiianefnd mælir með samþykki frumvarpsins í þeirri mynd sem það nú er.

Nefhdin bendir þó á að í Spilliefnanefnd hefur setið fulltrúi Alþýðusambands 
íslands og telur ASÍ mikilvægt að eiga einnig fulltrúa í stjóm Úrvinnslusjóðs. Einnig 
þykir rétt að benda á að í 7. gr. laga um spilliefnagjald nr. 56/1996 er eftirfarandi 
ákvæði til þess að komast hjá “tvísköttun”, sem ekki er að finna í frumvarpinu: 
“Aðilum, sem keypt hafa hráefni eða efni til gjaldskyldrar framleiðslu sinnar og greitt 
af þvi spilliefnagjald, er heimilt að draga það frá við endanleg skil gjaldsins.”

